
				এই পাতাটির মুদ্রণ সংশোধন করা প্রয়োজন। 
ミbr8 স্বামীজীর বাণী ও রচনা
আসিয়া উপস্থিত। ইহা আমি বিশ্বেশ্বরের বাণী বলিয়া গ্রহণ করিলাম। সম্প্রতি আমার গুরুদেবের জন্মভূমিদর্শনার্থ গমন করিতেছি, তথায় কয়েক দিবসমাত্র অবস্থিতি করিয়া ভবৎসমীপে উপস্থিত হইব। কাশীপুরী ও কাশীনাথদর্শনে যাহার মন বিগলিত না হয়, সে নিশ্চিত পাষাণে নির্মিত। আমার শরীর এক্ষণে অনেক স্বস্থ । জ্ঞানানন্দকে আমার প্রণাম । যত শীঘ্র পারি মহাশয়ের সান্নিধ্যে উপস্থিত হইব। পরে বিশ্বেশ্বরের ইচ্ছা। কিমধিকমিতি। সাক্ষাতে সমুদয় জানিবেন।
দাস
নরেন্দ্রনাথ
ولا ( শ্ৰীযুক্ত মহেন্দ্রনাথ গুপ্তকে [ মাষ্টার মহাশয় ] লিখিত )
- আঁটপুর, হুগলী জেলা*
২৬ মাঘ, ১২৯৫ ( ৭ই ফেব্রুঅারি, ১৮৮৯ ) প্রিয় ম—,
মাষ্টার মহাশয়, আমি আপনাকে লক্ষ লক্ষ বার ধন্যবাদ দিতেছি । আপনি রামকৃষ্ণকে ঠিক ঠিক ধরিয়াছেন। হায়, অতি অল্পলোকেই তাহাকে বুঝিতে পারিয়াছে !
আপনার


	নরেন্দ্রনাথ পুঃ–যে উপদেশামৃত ভবিষ্যতে জগতে শাস্তি বর্ষণ করিবে, কোন ব্যক্তিকে যখন তাহার ভিতর সম্পূর্ণ ডুবিয়া থাকিতে দেখি, তখন আমার হৃদয় আনন্দে নৃত্য করিতে থাকে এবং আমি যে আনন্দে একেবারে উন্মত্ত হইয়া যাই না কেন—তাহাই আশ্চর্য!

